
Annotatsiya: Ushbu maqolada biologiya fanlarida dars mashg’ulotlarini 

noananaviy tarzda yangi pedogogik texnologiyalari va AKT dan foydalangan xolda 

tashkil etish, electron darsliklarni dars moxiyatini yoritib berishdagi o’rni to’g’risida 

taxlillar keltirilgan. 

Аннотация. В данной статье анализируется роль электронных учебников в 

объяснении сути урока, организации уроков биологических наук нетрадиционным 

способом с использованием новых педагогических технологий и ИКТ. 

Abstract. This article analyzes the role of electronic textbooks in explaining the 

essence of the lesson, organizing biology lessons in an unconventional way using new 

pedagogical technologies and ICT. 

KIRISH 

 Bugungi kunda o’quvchilarning mustaqil  fikrlash qobiliyatini oshirishda 

noan’anaviy, qulay va o’ylashga majbur qiladigan yangi pedagogik texnologiyalardan 

foydalanish usullari ishlab chiqilgan. Ushbu usullardan samarali foydalanish barcha 

pedagogik xodimlar oldida turgan eng muhim vazifadir. [1, 2, 4, 10, 23, 24, 25, 26] 

AKTdan foydalanib dars o’tish o’quv samaradorligining keskin o’sishga xizmat 

qiladi. Bugungi kunda dars o’tishning turli xil yo’l-yo’riq va vositalari ishlab 

chiqilmoqda. Masalan,amaliy mashg’ulot darsi, kinoli dars, teatrli dars, chizma dars, 

BBB usuli (bilaman, bilishni xoxlayman, bildim), uzaytirilgan ma’ruza va hokazo. Bu 

usullar ta’lim samaradorligini, o’quvchilarning mustaqil fikrlash qobiliyatini oshirishda 

muhim o’rin egallaydi. Internet resurslarini dasrda ishlatish o’quvchini mustaqil 

ishlash orzusi, chunki har xil ma’lumot bilan ishlash, uni tahlil qilish, baholash dolzarb 

muammolardan biri, o’quvchilar mavzularni anglashi va tushunib yetishi uchun barcha 

imkoniyatlarni yaratish katta samara beradi. [3, 5, 6, 7, 8, 9, 12, 13, 14, 15, 16] 

MATERIAL VA METODIKA 

 Tadqiqotlar Farg’ona shahridagi 8-umumiy o’rta ta’lim maktabida olib borildi. 

Bugungi zamon yoshlari talabchan, turli narsalarga qiziquvchanligi hisobga olinib 

televideniya, matbuot, kompyuter va uyali aloqa vositalari orqali dars mashg’ulotlari 

tashkillandi. Darslar davomida teledasturlar orqali mashxur bo’lgan teleko’rsatuvlar 

misolida rolli va immitatsiyalovchi o’yinlar tashkillandi. Noan’anaviy darslar 

tashkillanib o’quvchilarning dunyoqarashi kengayishiga e’tibor qaratildi. [11, 17, 18]  

TADQIQOT NATIJALARI VA MUXOKAMASI 

 Biologiya darslarini AKT asosida o’qitish o’quvchilarning mustaqil fikrlash 

qobiliyatini oshiradi, ularni fikrlashga undaydi. Bundan tashqari “Zakovat”, 

“Intelektual ring”, “Zinama-zina” teleo’yinlaridan andoza olib muntazam o’tkazilib 

turilsa, o’quvchilar fikrlash doirasining oshishiga yordam beradi. Kompyuter orqali har 

bitta ko’rsatmani, krossvordni yoki topshiriqni tayyorlash juda oson. Darslar ham 

unumli o’tadi. Sinfni guruh-guruh qilib, har bir guruhga krossvord yechish yoki 

qo’shimcha krossvord tayyorlash mashg’uloti doimiy ravishda berib borilsa, ularni 

ko’proq izlanishga va mustaqil o’qib o’ganishiga undagan bo’lamiz. 

Ushbu usullar orqali ta’lim berish o’quvchilarning mustaqil fiklrash qobiliyatini 

oshirishga, ularni kelajakka tog’ri ko’z bilan qarashga, har qanday masalani mustaqil 

yecha olishiga yordam beradi. Ta’limni zamonaviy texnologiyalar asosida tashkil etish 

jarayonida o’quv fanini o’zlashtirmoqchi bo’lgan o’quvchining kayfiyati, qiziqishlari, 

xayot tarzi, dunyoqarashi, tafakkuri, aqliy va kasbiy qobiliyati kabi xususiyatlari 

yuzaga chiqadi. Bugungi kunda o’quvchilarni darsning faol ishtirokchisi sifatida jalb 

etish, ularning o’zlarini harakat qilishga undash juda yahshi natija berib kelmoqda. 

Shuni alohida ta’kidlash lozimki, bugungi tezkor davr yoshlarida mustaqil fikrlash 

qobiliyatini oshirish, ularni o’z ustida ko’proq ishlashga jalb etish, ta’lim berish 

jarayonlarida AKT lardan ko’proq foydalanish juda muhimdir. [19, 20] 

Hozirda biologiya fanidan sinflar kesimida elektron darsliklar va o’quv filmlari 

yaratilgan. 

5-sinf o’quvchilari uchun botanikadan yaratilgan o’quv film “O’zbek o’quv 

avtomatika” RIO’CHM tomonidan ishlab chiqilgan bo’lib 3ta qismdan iborat: 

1. Gulli o’simliklar bilan umumiy tanishish. 

2. Hujayra. 

3. Ildiz. 

Bu filmlarning har bir qismi 13-14 daqiqaga mo’ljallangan. Film o’quvchi uchun 

qiziqarli ishlangan. Ko’rsatilgan tasvirlar, ovoz va musiqa o’zaro hamohang. Film 

o’quvchi e’tiborini jalb qiladi oladi, fanga bo’lgan qiziqishini oshiradi. Ushbu filmlarni 

tegishli boblar yakunlanganda namoyish etish mumkin. 

6-sinf o’quvchilari uchun botanikadan yaratilgan elektron darslik ham “O’zbek 

o’quv avtomatika” RIO’CHM tomonidan ishlab chiqilgan. Elektron darslik DTS va 

o’quv dasturiga mos tarzda yaratilgan. O’quvchilar darslik bilan ishlashlari uchun 

qiziqarli topshiriqlar, har bir bo’limdan so’ng test topshiriqlari berilgan. Ular darsning 

o’zida sinov natijalarini bilish imkoniyatiga ega. 

7-sinf o’quvchilari uchun zoologiyadan yaratilgan o’quv filmi “O’zbek o’quv 

avtomatika” RIO’CHM tomonidan ishlab chiqilgan bo’lib, 3 ta qismdan iborat. Har bir 

qism 13-14 daqiqaga mo’ljallangan bo’lib, barchasi sut emizuvchilar sinfiga 

bag’ishlangan. Tasvirlar, ovoz va musiqa o’zaro mos. Film  o’quvchi e’tiborini jalb 

qilishga va ularning fanga bo’lgan qiziqishlarini oshirishga yordam berai. Ushbu 

filmlarni sut emizuvchilar sinfiga tegishli mavzulardan keyin o’tish maqsadga 

muvofiqdir. 

8-sinf Odam va uning salomatligi fanidan yaratilgan elektron darslik DTS va o’quv 

dasturlariga mos tarzda yaratilgan. Mavzulardagi “Yodda saqlang”, “Bilib oling”, 

“Ta’rif”, “Mavzuga tegishli tayanch so’zlar” va “Iboralar” ga alohida e’tibor berilgan. Bu 

o’quvchilarning diqatini jalb qiladi va eslab qolishiga yordam beradi. Bundan tashqari 

ma’lumotlar animatsiya tarzida berilgan, jumladan “Organlar va organlar sistemasi” 

mavzulari, qonning tomirlarda harakatlanishi, qonning siqib chiqarilishi, nafas olish 

jarayonlari va boshqalar. Har mavzu so’ngida savollar, topshiriqlar va test topshiriqlari 

berilgan. Deyarli har bir mavzuni o’rganishda ushbu elektron darsliklar pedagog 

kadrlarning malakasini oshirish institutida biologiya kursi tinglovchilari malakasini 

oshirishda samarali foydalanish mumkin.   

XULOSA. Biologiya darslarini o’qitishda yangi pedtexnologiyalardan aqliy hujum, 

o’tkir zehinlilarni mushoira darsi, hamda matbuot konferensiya darslarini qo’llash 

o’quvchilarni fanga bo’lgan qiziqishlarini orttiradi va o’zlashtirishlari yanada 

yaxshilanadi. Zoologiyadan sinfdan tashqari mashg’ulotlarda ilmiy mavzudagi 

konferensiya darslarini qo’llash o’quvchilarni zoologiya faniga bo’lgan qiziqishlarini 

orttiradi. Dars mashg’ulotlari davomida o’tilgan mavzuni mustahkamlash va yangi 

mavzu moxiyatini yoritishda rasmlar, video lavhalar va tarqatma materallardan 

unumli foydalanish o’quvchilarni nazariy bilimlarini amaliyotda mustahkamlaydi. 

